
2. BREYTING Á DEILISKIPULAGI, 15.06.2018. Upphaflegt deiliskipulag var samþykkt 26.03.2009. 1. breyting á deiliskipulagi samþykkt 24.07.2017.
Breyting á deiliskipulagi felst í eftirfarandi:

· Í gildandi deiliskipulagi er gert ráð fyrir 40 íbúðum í tveimur 5 hæða fjölbýlishúsum við Keilisholt 1 og 3, eða 20 íbúðum í hvoru húsi. Sú breyting er gerð að fjöldi íbúða hækkar í samtals 64 íbúðir eða 32 í hvoru hús.
Sú breyting er einnig gerð að í stað þessa að gert sé ráð fyrir 2 bílastæðum fyrir hverja íbúð er gert ráð fyrir 1,5 bílastæði fyrir hverja íbúð og því alls 96 bílastæðum innan lóðar.
Skilamálar eru að öðru leyti óbreyttir og er heimilt innan byggingarreita að byggja fjölbýlishús á 5 hæðum og er hæð húsa allt að 16 m yfir gólfkóta jarðhæðar. Nýtingarhlutfall er óbreytt eða 0,9

· Byggingarreitum við Lyngholt 19 og Breiðuholt 22 er breytt á þann hátt að verða kassalaga líkt og aðrir byggingarreitir við göturnar en áður var hluti þeirra inndreginn vegna snúningssvæði við enda gatnanna.
· Bætt er við gangstétt og langstæðum við Breiðuholt, framan við parhús númer 8-10. Vegna þessa hliðrast lóðir númer 2, 4, 6 og 8-10 um fjóra metra til norðurs. Breytingin er til að bæta aðgengi gangandi að og frá lóðunum.
· Bætt er við snúningssvæði við enda Breiðuholts á milli parhúsalóða númer 8-10 og 12-14 til að auðvelda bílum að snúa við í götunni.

Vegna þessa breytast lóðarstærðir sem hér segir:
Breiðuholt 8 var 459 m2 en verður 461 m2 og Breiðuholt 10 var 711 m2 en verður 607 m2.

· Breytt er lóðarmökum lóðar við Breiðuholt 12 vegna snúningssvæðisins og verða lóðarmökin eftir breytingu samsíða lóðarmörkum við Breiðuholt 14 og götunni. Við þetta minnkar lóðin við Breiðuholt 12 úr 740 m2 í 687 m2.

· Lagfært er misræmi á milli skilmála í greinargerð og skýringarmyndar á uppdrætti fyrir húsagerð C, fjölbýlishús. Í skilmálum segir að húsið megi vera á fimm hæðum og að hámarkshæð sé 16,0 m. Á skýringarmynd segir að húsið megi vera á
fimm hæðum auk inndreginnar sjöttu hæða og að hámarkshæð sé 19,0 m.
Skilmálar í greinargerð eru ráðandi og er skýringarmynd á uppdrætti því leiðrétt.

Eftirfarandi breytingar voru gerðar eftir auglýsingar- og kynningartíma:
· Bætt er við byggingarreitum (E) fyrir tvær sorp- og hjólageymslur við fjölbýlishúsin við Keilisholt 1-3. Hámarksstærð hvorrar geymslu er 60 m2, þakgerð er flatt eða einhalla með lágmarkshalla og vegghæð er að hámarki 2,8 m yfir gólfkóta.

Eftirfarandi lagfæringar eru gerðar á deiliskipulagi til samræmis við útgefin lóðarblöð:
· Byggingarreitum við Skyggnisholts 2, 4 og 8 er hliðrað til suðvesturs um 1 m til að skapa meiri fjarlægð frá gangstétt að fjölbýlishúsum.
· Lóðarstærðir og lóðarmörk parhúsalóða við Lyngholt og Breiðuholt breytast óverulega svo að kantsteinn meðfram götu verði utan lóða.
· Lóðarstærðir og lóðarmörk við Keilisholt 1-3 breytast óverulega meðfram götunni vegna núverandi göngustígs sem var að hluta innan lóðar en verður alfarið utan lóðar eftir breytingu.
· Fyrirkomulag og fjöldi bílastæða á fjölbýlishúsalóðum við Skyggnisholt 2-14 breytist í samræmi við lóðarblöð.
· Sýndar eru manir við Vogabraut og Keilisholt eins og þær voru gerðar.

